Tirané, 20.12.2021

Opinion ligjor “Mbi kuadrin ligjor pér Vullnetarizmin dhe zbatueshmériné etij”

Pér géllime té kétij Opinioni jané marré né analizé pérmbajtja e Ligjit 45/2016, relacioni i
projektligjit pérkatés gjaté procesit té miratimit té tij, aktet nénligjore pérkatése té cilat tashmé jané
miratuar, dispozita té tjera té zbatueshme té legjislacionit shqiptar.

Objekti dhe Qéllimi i Ligjit 45/2016

Ligji 45/2016 éshté akti kryesor ligjor pér rregullimin né ményré specifike formale té
vullnetarizmit né Republikén e Shqipérisé. Neni 2 i Ligjit 45/2026 parashikon shprehimisht se ky
ligj synon rregullimin ligjor té vullnetarizimit, me géllim rritjen e angazhimit qytetar dhe rritjen e
pjesémarrjes sé individéve né jetén sociale pér pérmirésimin e cilésisé sé jetés né komunitet, si dhe
zhvillimin e vlerave té solidaritetit njerézor.

Pavarésisht nga rregullimi sipas Ligjit 45/2016, duhet mbajtur parasysh qé vullnetarizmi éshté njé
e drejté kushtetuese dhe ligjore gé ¢do qytetar i Republikés sé Shqgipérisé mund ta ushtrojé si njé e
drejt€ pér t’i dhéné kontribute kujtdo qé ka nevojé dhe/ose pér interes publik. Né lidhje me
veprimtariné né interes té publikut qé ka lidhje edhe me géllimin e vullnetarizmit, kujtojmé gé
Ligji nr.8788, daté 7.5.2001 “PER ORGANIZATAT JOFITIMPRURESE”, i ndryshuar,
parashikon né Nenin 2 pika 5 kuptimin e veprimtarisé né té miré dhe interes té publikut. Me
veprimtari ‘n€ t€ miré dhe interes t€ publikut’ kuptohet ¢cdo veprimtari qé mbéshtet dhe zhvillon
tek individi dhe shoqgéria vlera shpirtérore dhe vlera té tjera humanitare, mbron jetén e njeriut,
shéndetin e tij, siguron dhe realizon shérbime publike dhe sociale, ndihma dhe mbéshtetje né raste
fatkeqésish, mbron mjedisin dhe zhvillon kulturén dhe edukatén ndaj tij, mbéshtet e zhvillon vlerat
dhe traditat kulturore e historike, shkencén, arsimimin, edukimin fizik dhe shpirtéror, jep ndihmesé
né zhvillimin e zakoneve té mira dhe té vlerave demokratike, si dhe ¢do drejtim tjetér né té miré
dhe né interes té publikut.

Sipas pércaktimeve té shprehura né Ligjin 45/2016, ai synon té rregullojé formalizimin e
marrédhénies midis Pérfituesit té¢ Vullnetarizmit dhe Ofruesit té Vullnetarizmit dhe, mbi té gjitha,
té kétij té fundit me Vullnetarin.

Kontributet gé jep Vullnetari népérmjet vullnetarizmit

Vullnetarizmi éshté njé e drejté gé kushdo mund ta ushtrojé si njé e drejté pér té dhéné pa
kundérshpérblim kontribute né para, natyré apo shérbime, kujdo gé ka nevojé dhe/ose pér interes
publik. Sipas Ligjit 45/2016, vullnetarizmi pérkufizohet si njé vénie né dispozicion té kohés,
njohurive dhe aftésive pér kryerjen e aktiviteteve ose shérbimeve nga vullnetari né dobi té
ofruesit/pérfituesit t& vullnetarizmit (Neni4(1)). Neni 4(2) parashikon né ményré te shprehur se
“Vullnetarizmi Kryhet pa pagesé, pa kompensim ose ndonjé pérfitim tjetér material, pérvec rasteve
kur Ky ligj parashikon ndryshe”.

Subjektet e Vullnetarizmit
Ligji 45/2016 parashikon subjektet e vullnetarizmit:

— Neni 9 parashikon se “1. Ofrues i vullnetarizmit mund té jeté njé organ publik, bashkési
fetare ose organizaté jofitimprurése. 2. Ofrues i vullnetarizmit mund té jeté edhe njé person
juridik vendas ose i huaj, i cili né ofrimin e vullnetarizmit, né pérputhje me kété ligj, nuk
synon veprimtari fitimprurése”. Nga analiza e nenit 9 t€ Ligjit duket garté se objekti i
veprimtarisé vullnetare nuk éshté né asnjé rast fitimi. Ky pérfundim del jo vetém nga pika
1 e Kk&tij neni, né té cilén jané renditur subjekte té cilat nuk kané objekt fitimin, por edhe
nga pika 2 e Nenit 9 ku pércaktohet se shérbimi i vullnetarizmit mund té ofrohet edhe nga
personat juridiké, duke u kuptuar kétu edhe shogéri tregtare, éshté i pérjashtuar nga fitimi.

— Sipas Ligjit 45/2016, Pérfitues té Vullnetarizmit mund té jené té gjithé personat fiziké
(individét) ose juridiké, vendas ose té huaj (Neni 10(1)) sikurse dhe veté Ofruesi i
Vullnetarizmit (neni 10(2)).

— Sipas Nenit 5 té Ligjit 45/2026, Vullnetari é&shté ¢do person, vendas ose i huaj, i cili gézon
zotési té ploté pér té vepruar dhe gé me vullnet kryen vullnetarizém, ¢do person me aftési
té kufizuara dhe ¢do i mitur i moshés 15 deri 18 vjeg.

Sa mé sipér, éshté e réndésishme pér efekte té analizés sé Ligjit 45/2016.
Marrédhénia e Vullnetarizmit

Si¢c shkruhet mé sipér, Ligji 45/2016 synon té rregullojé, mbi té gjitha, formalizimin e
marrédhénies midis Ofruesit t€ Vullnetarizmit dhe Vullnetarit. Sipas pércaktimeve té Ligjit
45/2016, vullnetarizmi mund té interpretohet se ngjason me marrédhénien juridike té punés,
sikurse dhe me até té shérbimit, pérderisa ajo ka pér objekt vénien né dispozicion té aftésive dhe
njohurive pér kryerjen e njé shérbimi té caktuar, por ka dallime thelbésore prej tyre.

Kéto dallime dalin nga natyra specifike e vullnetarizmit, natyré e cila éshté e materializuar né njé
ligj té posacém qé e dallon kété veprimtari nga ajo e punés (e cila rregullohet nga Kodi i Punés
dhe legjislacioni i shérbimit civil ose ai i népunésve politiké té administratés publike) dhe nga
marrédhénia juridike e shérbimit (e ofruar bazuar né Kodin Civil apo Ligjit 66/2016 “Pér shérbimet
né Republikén e Shqipérisé”). Ligji 45/2016 synon t& béjé két€ dallim nga marrédhénia e punés
dhe e shérbimit, por dispozitat pérkatése nuk jané té garta dhe nuk arrihet té identifikohet cfaré
marrédhénie e vecanté ligjore apo kontraktore krijohet midis Vullnetarit dhe Ofruesit té
Vullnetarizimit.

Ligji 45/2016 parashikon shprehimisht gé vullnetarizmi rregullohet nga Kontrata e VVullnetarizmit,
e cila pércakton té drejtat dhe detyrimet e vullnetarit dhe kushtet e kriteret e nevojshme pér kryerjen
e aktiviteteve dhe shérbimeve vullnetare (Neni 14). Neni 15 cakton edhe elementét e detyrueshém
g€ duhet té pérmbajé Kontrata e Vullnetarizmit. Neni 16 pércakton se “1. Me lidhjen e kontratés
sé vullnetarizmit, té drejtat gé kané lindur nga papunésia nuk humbasin. 2. Kontratat e

Janar 2020
© Partnerét Shqipéri pér Ndryshim dhe Zhvillim. Té gjitha té drejtat e rezervuara. Tirané, Shqipéri 2020



vullnetarizmit, gé lidhen me géllim shmangien e lidhjes sé njé kontrate pune, jané té pavlefshme”.
Nga analiza e késaj dispozite, evidentohet garté se marrédhénia juridike e vullnetarizmit nuk
interferon né asnjé rast me marrédhénien juridike té punés dhe nuk mund té barazohet me njé té
tillé. Né Nenin 16(1) pércaktohet se kjo kontraté nuk zévendéson té drejtat gé kané lindur nga
papunésia, té cilat jané té drejta té natyrés social-ekonomike. Pjesé e kétyre té drejtave éshté edhe
mbrojta nga sigurimet shogérore. Kjo dispozité jep bazé qé té interpretohet gé Ofruesi i Shérbimit
té mos kété detyrime pér sigurime shogérore shéndetésore, por Ligji 45/2016 nuk e gartéson kété
aspekt.

Duhet t¢ mbajmé parasysh se né skemén e sigurimeve shogérore njé person ka statusin ose té
kontribuesit ose t& pérfituesit. Me Ligjin nr.7703, daté 11.05.1993 “Pér sigurimet shoqérore né
Republikén e Shqipérisé”, i ndryshuar, Neni 8 (para. 3), parashikohet se “Periudhé e mbrojtjes nga
sigurimet shogérore pér efekt té pensionit té plegérisé, pensionit té invaliditetit dhe té pensionit
familjar éshté edhe periudha kur personi pérfiton té ardhura nga sigurimet shogérore pér shkak [...
té papunésisé]. Kontributet né favor té tyre do té transferohen nga llogarité e degéve pérkatése.”
Nisur nga ky parashikim, né véshtrim edhe té Nenit 16(1), njé vullnetar i cili nuk éshté i punésuar,
do té vijojé pérfitimin nga mbrojtja e sigurimeve shogérore, pasi periudha pér té cilén vijon té jeté
I papuné i njihet si periudhé e vlefshme pér efekt pensioni plegérie. Sa kohé gé Ligji 45/2016
shkruan shprehimisht gé Vullnetarit nuk i humbasin té drejtat gé lindin nga papunésia, atéheré
béhet interpretimi qé pér kété vullnetar nuk duhet té paguhen sigurime shoqérore, pér kohén kur
punon si vullnetar. Megjithaté, Neni 22 e shton konfuzionin kur parashikon pér kontributet,
sigurimin, etj., gé duhet té kryhet pér Vullnetarin (shih mé poshtg).

Né lidhje me nenin 22, ky nen nuk éshté i qgarté se ¢faré mbulimi duhet té béjé Ofruesi i
Vullnetarizimit pér Vullnetarét pérkatés. Sé pari, nuk béhet dallimi midis pagimit té kontributeve
dhe sigurimit (pra, népérmjet njé police) dhe, sé dyti, nése éshté synuar pagimi i kontributeve, nuk
éshté qartésuar se cilat kontribute duhen paguar duke patur parasysh Nenin 14 té Ligjit 7703, daté
11.05.1993 "Pér sigurimet shogérore né RSH", i ndryshuar:

“Neni 14

Shpérndarja e kontributeve

1. Kontributet e paguara nga pérsonat e punésuar shpérndahen né tri degé qé administrojné fondet
e sigurimeve shogérore:

a) dega e sigurimit té sémundjeve 1,5 pér gind e shumés sé listépagesave; b) dega e sigurimit té
barrélindjes 2,8 pér gind e shumés sé listépagesave; c) dega e sigurimit té pensioneve 31,7 pér
gind té shumés sé listépagesave;

2. Punédhénési, pérvec késaj paguan:

a) te dega e sigurimit té aksidenteve dhe e sémundjeve profésionale 0,5 pér qgind té shumés sé
listépagesave;

b) te dega e sigurimit té papunésisé 6,0 pér qind té shumés sé listépagesave.”

Mé tej, né nenin 16(2) té Ligjit 45/2016 parashikohet se éshté kusht pavlefshmérie absolute
pérdorimi i njé kontrate vullnetarizmi pér té mbuluar njé marrédhénie pune. Kjo, pasi ndérmjet
kétyre dy marrédhénieve ka njé ndarje thelbésore. Ky parashikim éshté i pagarté dhe i jep
diskrecion organeve pérkatése pasi kéto té fundit mund té deklarojné té pavlefshme njé kontraté
vullnatarizmi dhe ta kualifikojné até si kontraté pune apo shérbimi dhe, mbi kété bazé, té ngarkojné
penalitete pér Ofruesin e Vullnetarizmit, etj. Dispozita mé sipér, duhet t¢ ménjanohet nga Ligji
45/2016 sa kohé gé kushtet e pavlefshmérisé se kontratave konstatohen dhe deklarohen sipas
kushteve dhe parashikimeve né kodet pérkatése té Republikés sé Shqipérisé.

Detyrimet e Ofruesit té Vullnetarizimit kundrejt Detyrimeve té Punédhénésit ose Blerésit
té Shérbimit

Nga analiza e dispozitave qé pércaktojné té drejtat e vullnetarit (Neni 19) dhe detyrimet e ofruesit
té vullnetarizmit (Neni 21) rezulton se, né asnjé rast, nuk parashikohet detyrimi i Ofruesit té
Vullnetarizmit gé té paguajé sigurimet shogérore né favor té Vullnetarit. Kjo pasi, né rast se ky i
fundit éshté i punésuar, sigurimet i paguhen né kuadér té marrédhénies sé punés e, né rast se éshté
I papuné, té drejtat per sigurimet mbulohen sipas Ligjit 7703/1993. | vetmi sigurim gé paguhet né
favor té vullnetarit éshté sigurimi i shéndetit pér vullnetarin sipas Nenit 22 té Ligjit 45/2016 (té
sigurohet Vullnetari nga aksidentet dhe sémundjet; me pas, shkruhet se Ofruesi i Vullnetarizmit
duhet t’i japé Vullnetarit njé kopje té kontratés sé sigurimit té shéndetit dhe aksidenteve). Kjo
dispozité nuk éshté e garté pér té pércaktuar se cfaré mbulimi duhet t€ béjé Ofruesi i
Vullnetarizimit pér Vullnetarét.

Mé tej, né nenin 9 té Ligjit 7703/1993 pércaktohet se “Personat e punésuar dhe punédhénésit e tyre
jané té detyruar té paguajné kontribut pér sémundje, barrélindje dhe pensione, né njé shumé qé
varet nga paga e tyre totale (bruto). Kontributi nuk mund té caktohet nén njé pagé minimale dhe
mbi njé pagé maksimale mujore. Punédhénésit detyrohen té paguajné kontribut pér aksident né
puné e sémundje profesionale dhe pér papunésiné. Personat e tjeré ekonomikisht aktivé jané té
detyruar té paguajné kontribut mujor pér barrélindje dhe pér pensione té llogaritura, pér njé pagé
jo mé té vogél se paga minimale né shkallé vendi dhe jo mé té larté se paga maksimale kontributive.
Punonjésit e papaguar té familjes, gé punojné e bashkéjetojné me té vetépunésuarin, paguajné
kontribut pér barrélindje dhe pér pensione, mbi bazén e pagés minimale né shkallé vendi. Personat
e vetépunésuar né bujgési jané té detyruar té paguajné kontribut pér barrélindje dhe pér pensione.
Masat dhe kriteret caktohen nga Késhilli i Ministrave. Shteti paguan kontribute né varési té
veprimtarisé ekonomike, té zhvilluar mé paré, pér kohén qé shtetasi kryen shérbimin e
detyrueshém ushtarak, si dhe pér té gjithé kategorité e personave té pércaktuar me ligje dhe me
vendime té Késhillit té Ministrave.”

Bazuar né sa mé sipér, edhe né véshtrim té nenit 9 té Ligjit 7703/1993, rezulton se marrédhénia
juridike e vullnetarizmit nuk éshté marrédhénie punésimi dhe nuk zévendéson né asnjé rast efektet
e késaj té fundit né raport me pérfitimet sociale té vullnetarit. Né kéto kushte, ajo nuk éshté subjekt
I detyrimit pér té paguar kontributet shogérore né favor té vullnetarit, dhe as detyrime té tjera té

natyrés fiskale. Nése do té aplikohej njé skemé e tillg, jo vetém gé do té dilte nga korniza e
vullnetarizmit, por do e shndérronte marrédhénien juridike té vullnetarizmit né njé situaté juridike
me elementé pavlefshmérie absolute. Né rrethana té tilla, Ofruesi i Vullnetarizimit nuk ka detyrim
té paguajé kontribute pér sigurime shogérore né favor té Vullnetarit pérderisa marrédhénia juridike
e vullnetarizmit nuk éshté pércaktuar né fushén e veprimit té nenit 9 té Ligjit 7703/1993.

Né lidhje me kété piké éshté e réndésishme gé té gartésojmé edhe gé, nga piképamja strikte ligjore,
njé organzaté nuk mund té kontraktojé njé kontraté shérbimi me njé individ gé nuk ka regjistrim
tregtar. Né kéto kushte, pér marrédhénien e vullnetarizmit nuk mund té béhet analogji me
marrédhénien e shérbimit.

Personat Juridiké si Ofrues té Vullnetarizmit

Pika 2 e Nenit 9 té Ligjit 45/2016 pércakton se shérbimi i vullnetarizmit mund té ofrohet edhe nga
personat juridiké, duke u kuptuar kétu edhe shoqéri tregtare, por gé nuk synon veprimtari
fitimprurése népérmjet ofrimit té vullnetarizmit.

Sigurisht gé edhe shogérité tregtare jané kontribuese pér interes publik, por né formén klasike
subjektet fitimprurése mund té japin kontribut me interes publik népérmjet dhénies sé
donacioneve, etj. Ofrimi i vullnetarizmit nga shogérité tregtare, duhet té shogérohet me akte
nénligjore pérkatése pér té pércaktuar kufirin midis veprimtarisé fitimprurése dhe jo fitimprurése
kur subjektet fitimprurése shfagen si Ofrues té Vullnetarizmit. Ligji 45/2016 nuk ka parashikuar
shprehimisht njé hapésiré gé gartésimi i mésipérm té béhet me akt nénligjor.

Pagartésia né sa éshté shkruar mé sipér, sjell véshtirési né ményré té térthorté edhe pér ushtrimin
e vullnetarizmit nga OJF, té cilat mund té paragjykohen pér analogji me shogérité tregtare nga
organet pérkatése dhe té jené subjekt i detyrimeve dhe penaliteteve (shih mé poshté né pjesén
‘Pérfundime’ né lidhje me penalitetet).

Pérfundime

1. Ligji bén pérpjekje pér té rregulluar angazhimin si vullnetar, ndérkohé qé ky angazhim éshté me
vullnet dhe duhet té jeté me vullnet! dhe vullnetarizmi té shprehet sa heré gé njé person mendon
gé mund té kontribuojé pér té mirén dhe interesin publik.

2. Mbajtja e Regjistrit té Vullnetaréve (baza e té dhénave) sipas pércaktimeve té Ligjit nr.45/2016
nuk ka vleré té shtuar dhe nuk éshté mjeti efektiv pér té motivuar vullnetarizimin né Shqipéri. Ligji
nuk pércakton géllimin e mbajtjes sé Regjistrit t¢ Vullnetaréve. Ky géllim duhet té pércaktohet

! Instrumentet e Organizatés Ndérkombétare t€ Punés né lidhje me punén e detyruar jané: a)
Konventa nr. 29 “Mbi punén e detyruar” e vitit 1930; b) Konventa nr. 105 “Mbi ndalimin e punés
se detyruar”, e vitit 1957.

shprehimisht né ligj dhe Regjistri duhet té pérdoret vetém pér géllime té vlerésimit t& punés
vullnetare té individéve pérkatés, duke gené késhtu né pérputhje me géllimin e Ligjit nr.45/2016
té pércaktuar né nenin 2 té tij.

3. Funksioni i Regjistrit té¢ Vullnetaréve nuk duhet té jeté qé té shérbejé si mjet evidentimi dhe
burim prove pér té ngarkuar me detyrime financiare dhe fiskale, kontribute, etj., organizatat
Ofruese té Vullnetarizimit. Ligji duhet té jeté i garté né kété drejtim.

4. Ligji 45/2016 synon té béjé dallimin e vullnetarizmit nga marrédhénia e punés dhe e shérbimit,
por dispozitat pérkatése nuk jané té garta dhe nuk arrihet té identifikohet ¢faré marrédhénie e
vecanté ligjore apo kontraktore krijohet midis Vullnetarit dhe Ofruesit té Vullnetarizimit.
Megjithaté, marrédhénia e vullnetarizmit nuk mund té béhet analogji me marrédhénien e punés
dhe té shérbimit, gé té legjitimojé ngarkesén e marrédhénies sé vullnetarizmit me detyrime
financiare, fiskale, etj.

5. Ligji 45/2016 nuk gartéson marrédhénien gé ndértohet midis Vullnetarit dhe Ofruesit té
Vullnetarizmit. Ligji duhet té synojé ndértimin e njé marrédhénie ku vullnetari té jeté i liré té japé
kontributin e tij dhe t€ mos béjé ‘puné té detyruar’ sipas pércaktimeve té Konventés Evropiane té
té Drejtave té Njeriut dhe Jurisprudencés t&é GJEDNJ?, apo Konventave pérkatése t& ILO dhe
organizata ofruese e vullnetarizmit té veprojé né pérputhje me objektin e aktivitetit pér té cilin
éshté krijuar dhe té maksimizojé pérfitimin pér interes publik nga puna vullnetare e individéve.

6. Sa kohé qé Ligji 45/2016 shkruan shprehimisht gé Vullnetarit nuk i humbasin té drejtat gé lindin
nga papunésia, atéheré béhet interpretimi gé pér kété vullnetar nuk duhet té paguhen sigurime
shogérore, pér kohén kur punon si vullnetar. Neni 22 e shton konfuzionin kur parashikon pér
kontributet, sigurimin, etj., gé duhet té kryhet pér Vullnetarin (shih mé poshtg).

7. Ligji 45/2016 kur parashikon pér sigurimin e vullnetaréve, nuk éshté i garté nése Ofruesi i
Vullnetarizimit duhet té paguajé kontributet pér sigurime shogérore e shéndetésore, nése duhet té
kufizohet né sigurimin pér mbrojtje nga aksidentet né puné, etj., apo duhet té paguajé njé policé
sigurimi pér sigurimin e jetés, etj. Né lidhje me sigurimin pér aksidentet né puné, sigurimin e jetés,
etj., Neni 22 nuk éshté i garté se cilin lloj mbulimi duhet té béjé Ofruesi i Vullnetarizimit pér
vullnetarét pérkatés. Detyrimi pérkatés i Ofruesit té Vullnetarizimit duhet té shkruhet shprehimisht
né ligj, pér té shmangur ¢do lloj keginterpretimi, dhe né pérputhje edhe me parimin e sigurisé
juridike, si pjesé e réndésishme e parimit kushtetues té shtetit té sé drejtés.

8. Neni 16 (2) éshté i paqgarté dhe i jep diskrecion organeve pérkatése pasi kéto té fundit mund té
deklarojné té pavlefshme njé kontraté vullnetarizmi dhe ta kualifikojné até si kontraté pune apo
shérbimi dhe, mbi kété bazé, té ngarkojné penalitete pér Ofruesin e Vullnetarizmit, etj. Kjo

2Van der Mussele kundér Belgjikés

dispozité duhet té higet nga Ligji 45/2016.

9. Ofrimi i vullnetarizmit nga shoqgérité tregtare, duhet té shogérohet me akte nénligjore pérkatése
pér té pércaktuar kufirin midis veprimtarisé fitimprurése dhe jo fitimprurése kur subjektet
fitimprurése shfagen si Ofrues té Vullnetarizmit. Ligji 45/2016 nuk ka parashikuar shprehimisht
njé hapésiré qé gartésimi i mésipérm té béhet me akt nénligjor.

10. Ligji nuk parashikon penalitete té shprehura dhe nuk referon né ndonjé ligj té vecanté pér té
mundésuar legjitimitetin e vendosjes sé penaliteteve ndaj Ofruesit t& Vullnetarizimit, Vullnetarit
apo Pérfituesit té Vullnetarizmit. Né kéto kushte, ¢cdo kualifikim ligjor nga Inspektoriati i Punés,
organet tatimore, i shkeljeve né lidhje me vullnetarizmin, éshté i pabazuar né ligj dhe duhet té
kundérshtohet me mjetet pérkatése ligjore né varési té kualifikimit g&¢ mund té béhet né aktet
administrative gé duhet té Iéshojné kéto organe kur penalizojné subjekte té caktuara.

11. Ligji duhet t¢ mundésojé fleksibilitet pér rastet e vullnetarizmit masiv, té tilla si: fushata
pastrimi, ndihmé né rastet e forcave madhore, etj. Né kéto raste, organizatat té kené vetém
detyrimin té mbajné evidenca té vullnetaréve, por kjo mos té shogérohet me asnjé detyrim
financiar, etj., pér veté vullnetarét apo organizatat Ofruese té VVullnetarizmit.

Rekomandime:

1. Rekomandojmé qgé Drejtori i Pérgjithshém i Tatimeve té léshojé njé Vendim Teknik me
géndrimin zyrtar té administratés tatimore, né zbatim té legjislacionit tatimor, pér rrethana
specifike té tatimpaguesit gé lidhen me efektet e Ligjit 45/2016 “Pér vullnetarizmin”, mbi té gjitha,
né lidhje me detyrimet e Ofruesve té Vullnetarizmit pér sigurimin e vullnetaréve pérkatés. Po
késhtu, né kété vendim teknik té gartésohet natyra e marrédhénies formale té krijuar me kontraté
midis Vullnetarit dhe Ofruesit té VVullnetarizmit, né rastet kur marrédhénia éshté e géndrueshme.

2. Me géllim gé Ligji 45/2016 té nxisé né ményré efektive vullnetarizimin, Ky ligj duhet té pésojé
ndryshime, té cilat té pérgéndrohen né pikat si mé poshté:

(1) Té mundésohet vullnetarizmi masiv pa barriera formale dhe detyrime financiare pér VVullnetarét
dhe organizatat Ofruese té Vullnetarizmit.

(if) Rregullimi i vullnetarizmit me ligj té shmangé rregullimin e vullnetaréve né kuptimin gé ata
duhet té jené té regjistruar né ményré qé té ofrojné vullnetarizém.

(iii) Rregullimi me ligj i vullnetarizmit dhe, vecanérisht, pérdorimi i Regjistrit té Vullnetaréve té
béhet né funksion té vlerésimit té kontributit t& vullnetaréve né shoqéri dhe té shmangen
potencialet pér keqpérdorim té informacionit té Regjistrit pér ngarkesa financiare, fiskale, etj., pér
Vullnetarét dhe organizatat Ofruese té Vullnetarizmit. Ligji té pércaktojé qarté dhe né ményré
shtruese géllimin dhe funksionin e Regjistrit.

(iv) Té gartésohet natyra e marrédhénies ligjore dhe kontraktore midis Vullnetarit dhe Ofruesit té

Vullnetarizmit, kjo me géllimin pér té gartésuar, mbi té gjitha, detyrimet pérkatése tatimore, pér
kontributet, etj., dhe shmangiet ligjore nga kéto detyrime. Marrédhénia e vullnetarizmit nuk mund
té jeté as marrédhénie pune dhe as marrédhénie shérbimi.

(v) Dispozita e Nenit 16(2) duhet té higet nga Ligji 45/2016. Kushtet e pavlefshmérisé se
kontratave konstatohen dhe deklarohen sipas kushteve dhe parashikimeve né Kodin Civil té
Republikés sé Shqipérisé.

(vi) Duhet té gartésohet edhe natyra dhe lloji i sigurimit pér Vullnetarét sipas Nenit 22 pér t’i hapur
rrugén zbatimit té drejté té ligjit nga té gjithé subjektet e interesuara (né ményré gé qartésimi té
mos mbetet vetém i shpjeguar me njé vendim teknik té DPT - shih rekomandimin 1 mé sipér).
Sigurimi i vullnetarit né skemén e sigurimeve shogérore nga aksidentet né puné dhe pér pension
plegérie duket me vend né marrédhénien e vullnetarizmit; ky sigurim mund té béhet nga shteti.

(vii) Pa kundérshtuar pikén (vi) mé sipér, duke gjykuar mbi bazén e géllimit t& Ligjit nr.45/20163
pér mbéshtetjen dhe promovimin e vullnetarizmit, éshté e rekomandueshme qé ligji té parashikojé
mbéshtetje efektive pér Vullnetarét; népérmjet skemave mbéshtetése, shteti duhet té béhet bartése
e detyrimeve pér sigurime shogérore, shéndetésore, etj., pér Vullnetarét pér kohén dhe mundin gé
Vullnetarét dedikojné pér interes publik, dhe t€ shmanget g€ kjo barré t’i kalojé Ofruesve té
Vullnetarizmit, pérvecgse kur si Ofrues i Vullnetarizmit éshté njé organ publik.

(viii) Ligji 45/2016 duhet té parashikojé gartési pér ofrimin e vullnetarizmit nga shogérité tregtare
dhe té parashikojé shprehimisht gé detaje té gartésimit té métejshém té ofrimit té vullnetarizmit
nga shogérité tregtare té béhen me akt nénligjor.

Pérgatitur nga Av. Ardjana Shehi

3Neni 2 i Ligjit nr.45/2026

